
                        

                              

SIDAAMU DAGOOMU QOQQOWI MOOTIMMA  

XAPHOOMU YOO MINE 

FURCHO 

Wodhote kiiro 02/2012 

“Sidaamu Dagoomu Qoqqowi  Yoo Minna Rosamino Loosira Albi Qoqqowinni Fultino 

Wodhubbanna Bidddisubba Loosu aana Hosansa suffanno Gede Fajjate Wodho   

 

Haaro Sidaamu Dagoomu Qoqqowi Yooaanote Gashshooti Songo  Uurrinsinkunnni harancho yanna 

ikkasi kainohunni rosamino yoote mini looso loosate hasiissanno addi addi wodhubbanna biddissubba 

fushshe loosu aana hosiisate ledote yanna hasiissannoha ikkasinninna wodhiweelonna biddissiweello 

yoote mini looso massaga dandiinannikkiha ikkinohura; 

Yoote minnaha rosamino looso loosate hasiissannore addi addi wodhonna biddissubba qinaawino 

garinni qixxeessineenna kaajjite loosu aana hossa geeshsha  loosu akati yanna aannokkiha ikkasi 

kaiminni albi qoqqqowi yooaanote gashshooti songonni rosamino yoote minna loosira fulte horote 

aana noo Wodhubbanna biddissubba  haaru qoqqowi yoo minna giddo loosoho horonsi’nanni gede 

fajjitanno wodho fusha hasiissinnohura; 

Sidaamu Dagoomu Qoqqowi Mootimma Yooaanote Songo Uurrisate lallawi kiiro 05/2012M.D Quwa 

8 cinaanchu quwi 1 fidale n Xintinni tenne wodho fushshinoonni. 

1. Harancho Su’ma 

Tenne wodho “ Sidaamu Dagoomu Qoqqowi  Yoo Minna Rosamino Loosira Albi Qoqqowinni 

Fultino Wodhubbanna Bidddissubba Loosu aana Hosansa suffanno Gede Fajjate Wodho kiiro 

02/2012M.D  yine woshshinara dandiinanni. 

2. Qaallate Tiro  

Qaalu horo wole tiro annoha ikka hoogiro  tenne wodho giddo: 

1. “Rosamino yoote minna Looso” yaa mittu mittunku Yoo mini uurrinsoonnisi hexxonna 

sokka jeefo ganate loosannoha giddonna gobbaydinni daanno owaatamaanchira owaante 

aate  aanno loosooti. 

2. “Albi Qoqqowi ” yaa Wodiidi Daga, Dagoominna Manni Qoqqowooti 

3. “Haaru Qoqqowi” yaa Sidaamu Dagoomu Qoqqowooti. 

4. “Hasiishshu garinni” yaa albi qoqqowinni fultino wodhubbanna biddissubba su’minsa 

woy amadonsa Sidaamu Dagoomu Qoqqowi Moottimma Yoo minna ledo sumuu 

yitannonna loosu aana hossara dandiitanno bikkinni calla horote hossara hasiissannota 

xawissanno yaattooti. 

3. Loosu aana hosansa suffanno Gede Fajjantino Wudhubbanna Biddissubba 

Albi Qoqqqowi Yooaanote gashshooti Songonni rosamino Yoote minna loosira fultinonna 

su’minsanna kiironsa  aantetenni xawinsoonni wodhubbanna biddissubba hasiishshu garinni haaru 

qoqqowi giddo loonsanni rosamino yoote minna loosira yannate geeshsha horote aana hosansa 

suffanno gede  tenne wodhonni fajjinoonni. 

1. Wodiidi Daga Dagoominna Manni Qoqqowi Yoo Minna Yooaanote akatoommetenna 

disipiliinete wodho kiiro 06/1995 nna babbaxxitino tenne wodho woyyessate, foonqe diwate nna 

jeefisate fultino serkulaarubba. 

2. Marro Woyyaawe fulinohu Wodiidi Daga Dagoominna Manni Qoqqowi Yoo Minna yooaanonna 

songote hunda galtanno ogeeyye gamooshshira hasiissanno bikkaano, filatenna doorate koomite 

uurrisatenna loosu harinsho amanyooti biddissi kiiro 10/2011. 

3. Woyyaawe fulinohu Wodiidi Daga Dagoominna Manni Qoqqowi Yoo Minna  Pirezidaantooti, 

Loosu Sooreeyye, Yooaano nna Songote hunda galtanno ogeeyye babbaxxitinno horo biddissi 

kiiro 09/2011 nna babbaxxitino konne biddissa woyyessatenna jeefisate fultino serkulaarubba. 

4. Horoonsha Lainohunni 

Tenne wodho quwa 3 garinni loosu aana hosansa suffara fajjinoonni albi qoqqowi Yooaanote 

Gashshooti Songonni fultino wodhubbanna biddissubba loosu aana hossanno mami-geeshshi,  

hajote amadonna hasiisaanchimma haaru qoqqowi yoo minna taqqara  hajote daninninna 

hasiishshu bikkinni horote hossannore ikkitanno. 

5. Wodho loosu aana hossanno Yanna 

Tin wodho  Qoqqowu Yooaanote Songo kaajjishshu barrinni hanafe loosu aana hossanno. 

 

 

Hawaasa,  Maaja 22/  2012 M.D 

Kalaa Demisse Dullacha Laanqamo 

Sidaamu Dagoomu Qoqqowi Mootimma Xaphoomu Yoo Mini 

Pirezidaantichanna 

Xaphoomu Yoo Mini Yooaanote Songo Gambisaancho 

 
 


